
望大牢山

作者：戴良　元末明初

本作品收錄於《列朝詩集/甲前05》

稍入東膠界，即見大牢山。

峰攢侔劍戟，嶂疊類雲煙。

棱棱插巨海，渺渺漾中川。

波濤共突兀，天日相澄鮮。

氓居接島嶼，觀宇連術阡。

既館茹芝士，亦巢遁世賢。

客行積昏旦，水宿倦舟船。

茲山思獨往，結茅徵願言。

柁師不我從，太息歸中原。

此作品在全世界都属于公有领域，因为作者逝世已经超过100年，且作品于1931年1月1日

之前出版。

